
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

[ ৪০ ]





"এই বুঝি, এই নাকি, হাঁহে ও সুগ্রীব!

এই কি মে ধনী? বটে বটে, রূপ বটে,

রূপ যার নাম!—আলো করিয়াছে দিক?

কোথায় লুকায়ে ছিল? কোথা হতে এল?

পাঁতি পাঁতি করিয়া যে খুজিলাম গিরি।”

ধীরে ধীরে আসি বীর তবে গৌরী পাশে,

মধুর সম্ভাষ ভাষে ভাষিতে লাগিলা;

"হাঁগো বাছা শশিমুখি, ভীরুশান্ত শীলে।

মুখ খানি হেট করি রয়েছ কি হেতু?

ভয় কি হয়েছে মনে আমায় দেখিয়া?—

ভয় কি গো? আমি কিছু না বলিব তোমা

ভয়ার্ত্ত জনেরে আমি রক্ষা করে থাকি।

কি ভয় তোমার? আমি দৈত্য সেনাপতি,

সে ধূম্রলোচন; করে করবার মোর;

কে পারে ছুঁইতে তোমা আমি বিদ্যমানে

কেন বা লুকায়ে ছিলে হিম গিরি মাঝে?

একি লুকাবার রূপ?—দেখুক জগৎ।

হিম গিরি সাধ্য কি সে রাখে লুকাইয়ে,

তোমায়, আদেশি যদি আমি তারে রোষে

এস মোর সাথে বাছা, আমি লয়ে তোমা

রাখিগে সাহসাগার দৈত্যপতি হৃদে,

ভয়ের কি সাধ্য, তোমা পরশে সেখানে।”

